
				এই পাতাটির মুদ্রণ সংশোধন করা প্রয়োজন। 
SS8 রবীন্দ্র-রচনাবলী
সে একটুখানি হাসলে আর লিখতে লাগল। একটি ছটি তিনটি বই সে পরে পরে
ছাপালে ।
এই নিয়ে খুব আন্দোলন হবে আশা করেছিল। হল না।
२
আন্দোলন হল একটি পাঠকের মনে । সে হচ্ছে তার ছোটো ভায়েটি । নতুন ক খ শিখে সে যে বই হাতে পায় চেচিয়ে পড়ে । একদিন একখানা বই নিয়ে হাপাতে ইপিাতে মামার কাছে ছুটে এল। বললে,
"দেখো দেখো, মামা, এ যে তোমারই নাম *
মামা একটুখানি হাসলে, আর আদর ক'রে খোকার গাল টিপে দিলে। মামা তার বাক্স খুলে আর-একখানি বই বের করে বললে, “আচ্ছা, এটা পড়ে।
দেখি ”
ভাগ্নে একটি একটি অক্ষর বানান ক'রে ক’রে মামার নাম পড়ল । বাক্স থেকে
আরও একটা বই বেরোল, সেটাতেও পড়ে দেখে মামার নাম ।
পরে পরে যখন তিনটি বইয়ে মামার নাম দেখলে তখন সে আর অল্পে সন্তুষ্ট হতে
চাইল না। দুই হাত ফাক করে জিজ্ঞেস করলে, “তোমার নাম আরও অনেক অনেক
অনেক বইয়ে আছে— একশোটা, চব্বিশটা, সাতটা বইয়ে ?”
মামা চোখ টিপে বললে, “ক্রমে দেখতে পাবি।” ভাগ্নে বই তিনটে নিয়ে লাফাতে লাফাতে বাড়ির বুড়ি ঝিকে দেখাতে নিয়ে
গেল ।
VL
ইতিমধ্যে মামা একখানা নাটক লিখেছে। ছত্রপতি শিবাজি তার নায়ক ।
বন্ধুরা বললে, “এ নাটক নিশ্চয় থিয়েটারে চলবে ।”
সে মনে মনে স্পষ্ট দেখতে লাগল, রাস্তায় রাস্তায় গলিতে গলিতে তার নিজের নামে আর নাটকের নামে যেন শহরের গায়ে উদ্ধি পরিয়ে দিয়েছে ।
আজ রবিবার। তার থিয়েটারবিলাসী বন্ধু থিয়েটারওয়ালদের কাছে অভিমত আনতে গেছে । তাই সে পথ চেয়ে রইল ।
রবিবারে তার ভাগ্নেরও ছুটি। আজ সকাল থেকে সে এক গেলা বের করেছে, অন্যমনস্ক হয়ে মামা তা লক্ষ্য করে নি ।

